
Fjalim i ambasadorit Filip T. Riker me rastin e diplomimit të nxënësve rom 
28 maj, 2010 – Shkup 

 

Ministër Mustafa, z. Millçin, organizata joqeveritare rome, mësimdhënës, prindër, dhe 
natyrisht, të gjithë ju që po diplomoni në shkolla të mesme dhe universitete përmes 
Projektit për arsimim të romëve, mirëdita të gjithëve.  Shukar di ve sarinengje.   

Në tetor të vitit 2008, të gjithë u grumbulluam për të festuar diplomimin e rreth 200 
nxënësve romë të shkollave të mesme që gjatë shkollimit të tyre të mesëm kanë 
shfrytëzuar bursa, shërbime të mentorëve dhe përkrahje tjetër akademike nga Projekti i 
USAID-it për arsimim të romëve. Jam i lumtur që ndodhem sot këtu përsëri me ju, që në 
emër të popullit amerikan të kremtojmë diplomimin e 98 nxënësve të shkollave të 
mesmë që përmes projektit kanë gëzuar përkrahje dy vjeçare.  

Sot gjithashtu po nderojmë edhe 44 pjesëmarrësit në projekt që kanë diplomuar në 
universitete që nga fillimi i projektit në vitin 2004, dhe sipas informatave që kam, këtë 
vjeshtë do të diplomojnë edhe disa të tjerë. Ju 44 vetë demonstroni gjithë atë që është e 
mundur kur personave që punojnë me përkushtim u jepet mundësia për të arritur 
sukses.   

Ambasada gjithashtu dëshiron të përmend edhe disa arritje tjera të Projektit për arsim të 
romëve, siç është për shembull fakti që 100% nga pjesëmarrësit tanë nga shkollat fillore 
kanë vazhduar shkollimin.  

Një proverbë kineze thotë: “Kur planifikon për një vit, mbill misër. Kur planifikon për një 
dekadë, mbill drunj. Kur planifikon për një jetë të tërë, trajno dhe arsimo njerëz.” Dhe kjo 
është pikërisht ajo që USAID-i po bën. Që nga viti 1993, populli amerikan ka investuar 
rreth 1 miliardë dollarë amerikan në Maqedoni, përfshirë këtu edhe projekte të 
dizajnuara me qëllim që të promovohen avansimet në arsim, rritja ekonomike dhe 
demokracia në Maqedoni.  

Përforcimi i popullit rom përmes arsimit, mjeti më i fuqishëm për përmirësimin e jetës së 
njerëzve dhe për zhvillim të një shoqërie më të mirë, që nga viti 2004 kur në fakt ka 
filluar Projekti për arsimim të romëve, ka qenë qëllim i përbashkët i SHBA-ve dhe 
Institutit Shoqëri e Hapur në Maqedoni.  

Projekti ynë çdo vit siguron përkrahje për mbi 1400 nxënës në procesin arsimor, që nga 
mosha parashkollore e deri në universitet, dhe ne kemi shumë arsye për të qenë krenar 
më rezultatet e arritura.   

Në vitin akademik 2000/2001 ka pasur vetëm 40 studentë nga komuniteti rom që kanë 
studiuar në universitete në Maqedoni. Por, gjatë këtij viti akademik ky numër ka arritur 
në 200! Në ambasadën amerikane jemi krenar që kemi një studente rome e cila 
momentalisht studion në SHBA me ndihmën e stipendionit të Fullbrajt programës. 
Dëshirojmë t’ju inkurajojmë të gjithëve që të konkurroni për këtë program prestigjioz kur 
do të dëshironi të regjistroni studimet tuaja post-diplomike.    

Projekti ka kontribuar që nxënësit romë të marrin nota më të larta, dhe njëkohësisht, 
përmes ndihmës së tij numri i nxënësve romë në shkolla të mesme dhe numri i 
studentëve romë në vend është dyfishuar. Prindër nga kombësia rome tani janë anëtar 
të Këshillave të prindërve në Komitete të shkollave, që nuk ka qenë rast në të kaluarën.  

Tani mund të shohim të diplomuar në universitete që janë të punësuar nëpër pozita 
publike, të punësuar në qeveri, institucione tjera publike dhe shkolla, si dhe në 

organizata tjera joqeveritare ndërkombëtare dhe vendore. Dhe presim që në të ardhmen 
të shohim një numër më të madh të studentëve romë të diplomuar në vitet që pasojnë.  

Këta individë jo vetëm që do të përmirësojnë jetët e tyre, por do të bëhen edhe 
përfaqësues dhe lobues të komunitetit rom në Maqedoni, duke i ndihmuar komunitetit që 
të përmirësojë pozitën e romëve në shoqëri dhe duke dëshmuar që rrethi i varfërisë dhe 
përjashtimi nga shoqëria mund të ndërpritet.  

Ne në ambasadë jemi të lumtur të dëgjojmë që një pjesë e madhe prej jush veç më kanë 
vendosur që pas përfundimit të shkollës së mesme të ndërmarrin hapin e rradhës, 
gjegjësisht, të regjistrohen në universitet. Unë u përgëzoj për vendimin e tillë me bindjen 
që secili prej jush mund të kontribuojë në masë të madhe, si për komunitetin rom, ashtu 
edhe për tërë shoqërinë e Maqedonisë, si avokatë, afaristë, mjekë, mësimdhënës dhe 
sipërmarrës të ardhshëm.  

Jemi tejet të kënaqur me faktin që Ministria e arsimit dhe shkencës tani do të sigurojë 
bursa dhe përkrahje me mentorim për nxënësit e shkollave të mesme. Shpresoj që 
ministria gjithashtu do të merr parasysh mundësinë për të përkrahur edhe disa praktika 
tjera pozitive të projektit, siç është puna shtesë me nxënësit, por edhe me prindërit.  

Dëshiroj të faleminderoj FOSIM-in, stafin dhe vullnetarët e pesë Qendrave për arsimim 
të romëve për përkushtimin e tyre gjatë projektit, si dhe mësimdhënësit dhe mentorët 
tjerë që kanë përkushtuar një pjesë të entuziazmit, durimit, kohës dhe energjisë së tyre 
për t’u ndihmuar nxënësve romë.  

Gjithashtu, dëshiroj të faleminderoj dhe të përgëzoj prindërit – suksesi i fëmijëve tuaj 
është suksesi juaj. Ata nuk do të kishin mundur të arrijnë gjithë këtë pa inkurajimin dhe 
përkrahjen tuaj.     

Në fund, në emër të popullit amerikan dëshiroj të përgëzoj të gjithë ju, të diplomuarit për 
përkushtimin tuaj, punën e lodhshme dhe motivimin tuaj. Ajo që ju keni arritur nuk është 
aspak e lehtë dhe keni arsye të mirë për të qenë krenar me vetën tuaj. U dëshiroj të 
gjithëve fat në jetë, në studime dhe në karrierën tuaj profesionale.  

Ju faleminderit dhe urime. Oven saste thaj bahtale sarinengje. 

 


